
Pèquè le pèi vignon blan? 

Comme tcheu soon (é coutcheun redoute), le pèi grise (la 

« canilite » comme diyon le spésialiste), avouì le premî plè de la 

pi, son eunna di marque de la vièillesse.  

La couleur di pèi é de la pi veun de la mélanina : de pecò de 

couleur prodouì di sèlule de la pi. Le pèi vignon grise can le sèlule 

que se trouon dézò le pèi queutton de produire la mélanina.  

Hise que l’an le pèi blan dza drè nèisù son pai pèquè leur sèlule 

produison po de mélanina a couza d’an mutachòn jénéteucca ; 

leur joué l’an le pecò rodzo a plahe que nia pèquè lo dedeun di 

joué, eun produisèn po la mélanina, l’è trasparèn é lo reflè de la 

lemî que èntre prèn la couleur di vèn-e que se trouon su lo fon. 

Euntrì le dzi normalle lo tsandzemèn de la couleur di pèi pou aréé 

pi vito ou pi tar, todzor pe de rèizòn jénéteucque.  

Sertèn-e populachòn, comme le-z-Amérèndièn, vignon jamì 

blantse é crouton po le pèi. 

